
TEXNOLOGIYALARI
ASOSIDA BOLALARNING
SHAXSIY VA IJTIMOIY
KOMPETENSIYALARINI
TAKOMILLASHTIRISH

Norqulova Ma’mura Husniddin qizi
Iqtisodiyot va pedagogika universiteti,
Maktabgacha ta’lim kafedrasi stajyor o‘gituvchisi
ORCID: 0009-0009-8886-1027

Annotatsiya: Maqolada maktabgacha yoshdagi bolalar hayotida o‘yinning ahamiyati hamda bolalarda o‘yin kompeten-
siyasini rivojlantirishning amaliy metodlari ko‘rib chigilgan. Shuningdek, pedagog-tarbiyachilar tomonidan bolalarda o‘yin
kompetensiyalarini rivojlantirish uchun turli zamonaviy metod va usullarni ishlab chigish va ularni amaliyotda qo‘llash
masalalari tadqiq etilgan. O‘yin kompetensiyalarini rivojlantirish bo'yicha taklif va tavsiyalar berilgan. Rivojlantiruvchi
markazlarda o'yin orgali bolalarga ta’lim va tarbiya berish masalasiga oid bir qator taklif va fikrlar keltirib o'tilgan.

maktabgacha yosh, o'yin faoliyati, o'yin kompetensiyasi, rivojlantiruvchi muhit, pedagogik metodlar, ta’lim
va tarbiya.
Abstract: The article examines the importance of play in the lives of preschool children and practical methods for devel-
oping play competencies in children. It also analyzes the development and practical application of various modern methods
and techniques by educators aimed at enhancing play competencies in children. Suggestions and recommendations are
provided for the development of play competencies. A number of ideas and proposals are presented regarding the edu-
cation and upbringing of children through play in developmental centers.

preschool age, play activity, play competencies, developmental environment, pedagogical methods, educa-
tion and upbringing.
AHHOTaums: B ctatbe paccmaTpuBaeTcs 3HaUMMOCTb Urpbl B XKMU3HW ETeN AOLLKOSIbHOMO BO3pacTa, a Takke npaktmuye-
CKve MeToAbl Pa3BUTUS UFrPOBLIX KOMMNETEHLMIA Y AeTel. Kpome Toro, aHanmampyoTcs BONpockl pa3paboTky 1 npakTuye-
CKOTO MpUMEHEHWs1 nedaroraMmu pasfmyHblX COBPEMEHHbIX METOLOB U MPUEMOB, HamnpaBfiEHHbIX Ha PA3BUTUE UIPOBbIX
KommeTeHuui y aeteit. Mpegnaratotcs pekoMeHAaLUmMmn No pasBUTUIO MIPOBbLIX KOMMNETEHUMIA. MNpeacTaBneH psa npeaso-
YKEHWI 1 naen no obyYeHUo U BOCTIMTaHWIO AeTel NOCPEeaCTBOM Urpbl B LIEHTPaX pas3BUTHS.

[OOLLKOMbHbIN BO3pAacCT, urpoeaa AeAaTernibHOCTb, UTPOBblE KOMNETEHLUMN, pa3BuBatoLlada cpeaa, neaa-
rormn4yeckme Mmetopbl, 06yqu|/|e M BoCnnTaHue.

Bizga ma’lumki, maktabgacha yoshdagi bolalarning asosiy faoliyati o'yin hisoblanadi. Shu sababli bu yosh-
dagi bolalar ta’limida o'yin o‘zining mustahkam o‘rniga ega. Chunki o'yin bilish jarayoni va uning bir gismi bo'lib,
“kirish, mustahkamlash, mashq, nazorat” bosgichlari asosida tashkil gilinadi. O‘yinlar turli magsadlarga yo‘na-
Itirilgan bo'lib, ular didaktik, tarbiyaviy, faoliyatni rivojlantiruvchi hamda ijtimoiylashuv magsadlarida go‘llaniladi.
O'yinning magsadlarini ko'rib chigar ekanmiz, didaktik magsadi bilimlar doirasini kengaytirish, bilish faoliyatini
rivojlantirish, amaliy faoliyatda bilim, malaka va ko‘nikmalarni qo‘llash hamda umumta’lim malaka va ko*nik-
malarini, shuningdek, mehnat ko‘nikmalarini rivojlantirishga qaratilgan bo‘ladi. O‘yinning tarbiyaviy magsadi
esa mustaqillik va irodani tarbiyalash, muayyan yondashuvlar va nuqtai nazarlarni shakllantirish, ma’naviy va
estetik dunyogarashni rivojlantirish, hamkorlik, kollektivizm, jamoaga moslashish va kommunikativlikni tarbi-
yalashdan iborat.

Faoliyatni rivojlantiruvchi o‘yinlar diggat, xotira, nutq, tafakkur, giyoslash va chog'ishtirish malakalari,
o‘xshashlikni aniglash, faraz va xayol, o‘quv faoliyatini motivatsiyalashni rivojlantirishga qaratilgan. Jamiyat-

ning gadriyatlari va me’yorlariga jalb etish, muhit sharoitlariga moslashish, ehtiroslarni nazorat qilish, 0‘z-0‘zini
boshqgarish va mulogotga o‘rgatishga yo‘naltirilgan o‘yinlar esa ijtimoiylashuv o‘yinlari hisoblanadi. Shuningdek,
o'yindan tushunchalar, mavzular, hattoki o‘quv predmeti bo‘limlarini o‘zlashtirishda ham o‘qgitish metodi va
mustagqil pedagogik texnologiya sifatida foydalaniladi.

O'yinli texnologiyalardan foydalanishning asosini bolalarning faollashtiruvchi va jadallashtiruvchi faoliyati
tashkil etadi. Maktabgacha ta’lim tashkilotlarida o‘yinli texnologiyalardan foydalanish orgali yugori samarali
natijalarga erishilayotgani amaliyotda tasdiglanmoqgda. O'yinli texnologiyalar asosini o‘yin tashkil qgiladi. O‘yin
texnologiyasi o'yin metodidan o‘zining aniqg magsadi, amalga oshirilishi lozim bo‘lgan jarayonlarning mantiqgiy
izchilligi va o‘zaro bog'ligligi, oldindan belgilangan natijalarga erishish kafolati bilan farq giladi.

L. S. Vigodskiy o‘yinni bolaning ichki ijtimoiy dunyosi hamda ijtimoiy buyurtmalarni o‘zlashtirish vositasi
sifatida ta’riflaydi '-"1.

Bizga ma’lumki, har ganday o‘yin muayyan vazifalarni bajaradi:

*  maftunkorlik;
. kommunikativlik;
* o'z imkoniyatlarini amalga oshirish;
» tashxis;
« 0'yin ishtirokchilari o‘rtasidagi muloqot;
* ijtimoiylashuv.
Ma’lumki, o‘yinlar quyidagi to‘rt asosiy xususiyatga ega:

» erkin rivojlantiruvchi faoliyat, ya’ni bola o‘yinni o‘zi tanlaydi va unda faol ishtirok etadi, bunda yakuniy nati-
jadan ko'ra o'yin jarayoni muhim ahamiyatga ega;

* ijodiy xarakter, ya'ni o‘yin jarayonida bolalar uchun ijod qilish imkoniyatlari keng bo‘ladi;

+ emotsional ta’sir, bunda bola o'yinda markaziy o‘rin egallashga intiladi, g‘olib bo‘lishni xohlaydi va bu holat
uning faolligini oshiradi;

* asosiy va qo‘shimcha qoidalar, ular o'yin mazmuni va mantiqiy ketma-ketligini belgilaydi.

Shuningdek, S. M. Tyunnikova “o‘yin —bu 0‘z-0‘zidan sodir bo‘ladigan jarayon emas, u fagat ma’lum sharoit-
larda yuzaga keladi, muvaffaqiyatli amalga oshiriladi hamda ma’lum darajada o‘quv materialining muammoli
bo'lishini nazarda tutadi”, deb hisoblaydi.

O'yin ilmiy adabiyotlarda borliq fenomeni (yunoncha phainomenon — yuz beruvchi noyob hodisa) sifatida
talqgin qilinib, mehnat faoliyati va o‘rganish bilan bir qatorda turadi. O‘yin nafagat bolalar va kattalar faoliyatida,
balki insoniyat turmushida muhim hodisa sifatida, psixologiya va pedagogikada esa maxsus o‘rganiladigan
dolzarb muammolardan biri hisoblanadi. Pedagogik adabiyotlarda o‘yinga berilgan ta'riflar ko‘plab uchraydi.

Jumladan, L. P. Borzova o'z tadqiqotlarida “o'yin — bu ta’lim oluvchi uchun tabiiy o‘rganish usuli”, “didaktik
o'yin esa subyekt uchun ma’lum bir holatdagi o‘quv-mashg‘ulot faoliyatidir’, deb ta’kidlaydi. O‘yinli texnologi-
yalardan foydalanishning asosini maktabgacha yoshdagi bolalarning faollashtiruvchi hamda jadallashtiruvchi
faoliyati tashkil etadi.

Shuningdek, o‘yinli texnologiyalar (o'yinli ta’lim) bolalarning ijtimoiy tajribani o‘zlashtirishining barcha ko‘rin-
ishlari, ya’ni bilim, ko‘nikma, malaka hamda hissiy-baholovchi faoliyat jarayonini shakllantirishga qaratilgan
shartli o'quv vaziyatlarini ifodalovchi, shaxsga yo‘naltiriigan ta’'lim turlaridan biri — pedagogik texnologiya
hisoblanadi.

Maktabgacha ta’lim jarayonida o‘yinli texnologiyalar didaktik o‘yinli faoliyat shaklida qo‘llaniladi. Ushbu faoli-
yatda bolalarning bilim olish jarayoni o'yin faoliyati bilan uyg‘unlashtiriladi. Shu sababili tarbiyalanuvchilarning
ta’lim olish faoliyati o'yin faoliyati bilan uyg‘unlashgan mashg‘ulotlar didaktik o'yinli faoliyatlar deb ataladi. Inson
hayotida o'yin faoliyati orqali quyidagi vazifalar amalga oshiriladi:

« 0'yin faoliyati orgali shaxsning o‘gishga va mehnatga bo‘lgan qizigishi ortadi;

« 0O'yin jarayonida shaxsning mulogotga kirishishi, ya’ni kommunikativ mulogot madaniyatini egallashiga
yordam beriladi;

* shaxsning o'z iqtidori, qiziqishi, bilimi va o‘zligini namoyon etishiga imkon yaratiladi;

» hayotda va o‘yin jarayonida yuzaga keladigan turli giyinchiliklarni yengish hamda to‘g‘ri mo'ljal olish ko‘nik-
malarining shakllanishiga ko‘maklashiladi;

« 0'yin jarayonida ijtimoiy normalarga mos xulg-atvorni egallash va kamchiliklarga barham berish imkoniyati
yaratiladi;

* shaxsning ijobiy fazilatlarini shakllantirish uchun zamin tayyorlanadi .

Ro‘zmatova M.B. maktabgacha ta’lim sohasida oyin texnologiyalari bo‘yicha muhim ilmiy ishlanmalar
yaratgan olimlardan biridir. Uning o‘yin texnologiyalarini ta’lim jarayonida qo‘llash va pedagogik jarayonlar
samaradorligini oshirishga doir olib borgan izlanishlari bolalarning kognitiv, emotsional va ijtimoiy rivojlanishiga
garatilgan. Olimaning o‘yin texnologiyalariga doir ilmiy ishlanmalari asosan o‘yinlarni maktabgacha ta’limda
pedagogik vosita sifatida qo‘llash masalalariga bag‘ishlangan.

M.B. Ro‘zmatovaning fikricha, o‘yinlar bolalar uchun fagat vaqt o‘tkazish vositasi emas, balki ta’limni
rivojlantirish, bilim olish jarayonini qulay va gizigarli tashkil etishning samarali usulidir. Uning ilmiy ishlanma-
larida o'yin texnologiyalarining bolalarda yangi ma’lumotlarni o‘zlashtirish jarayonida go‘llanilishi, shuningdek,
bolalarning kognitiv va emotsional rivojlanishiga ko‘rsatadigan ta’siri atroflicha yoritilgan. Ro‘zmatovaning ilmiy
izlanishlarida o'yinlarning pedagogik va didaktik funksiyalarga ega ekanligi alohida ta’kidlanadi. Unga ko‘ra,
o'yinlar quyidagi yo‘nalishlarda muhim ahamiyat kasb etadi

*  kognitiv rivojlanishga ta’sir giladi, ya’ni bolalar o'yinlar orqali tafakkur, diggat va xotira kabi ko‘nikmalarini
rivojlantiradi;

* emotsional jihatdan rivojlantiradi, chunki o‘yinlar bolalarda hissiyotlar, his-tuyg‘ular va ijtimoiy munosa-
batlarni shakllantiradi;

« ijtimoiy ko‘nikmalarni rivojlantiradi, ya’ni jamoaviy o‘yinlar bolalar orasida muloqot, hamkorlik, o‘zaro hurmat
va fikr almashish ko‘nikmalarini mustahkamlaydi.

M.B. Ro‘zmatova o'zining ilmiy ishlarida maktabgacha ta’lim jarayoniga innovatsion texnologiyalarni,
jumladan, ragamli o‘yinlar va interfaol texnologiyalarnijoriy etish zarurligini asoslab bergan. U ragamli o'yinlarning
pedagogik samaradorligi bo‘yicha ilmiy tahlillar olib borib, ushbu texnologiyalar bolalarning o‘rganish jarayonini
yanada qiziqgarli va interfaol tashkil etishga xizmat qilishini ta’kidlaydi. Ragamli oyinlar bolalarga an’anaviy
metodlarga nisbatan ko‘proq ma’lumotni samarali tarzda o‘zlashtirish imkonini beradi. Shu bilan birga, bu
texnologiyalar bolalarda muhim ko‘nikmalarni, jumladan, ragamli vositalardan foydalanish malakasini rivojlanti-
rishga yordam beradi. Olimaning ilmiy ishlarida o'yin texnologiyalarining ta’lim samaradorligini oshirishdagi roli
yugori baholanadi. Shuningdek, u o‘yinlarni maktabgacha ta’lim jarayoniga integratsiya qilishning pedagogik
ahamiyatini ochib berib, o‘yin texnologiyalarining tarbiyachilar uchun metodik vosita sifatida ganday go'llani-
lishini tadqiq etgan.

M.B. Ro‘zmatovaning fikriga ko‘ra, o‘yinlar bolalarni o‘rganish jarayoniga jalb etishda eng samarali vosi-
talardan biri hisoblanadi, chunki o'yin bolaning tabiiy gizigishini uyg‘otadi va o‘rganish jarayonini uning tabiiy
ehtiyojlariga moslashtiradi. Olimaning tadgigotlarida o'yin texnologiyalarining bolalar rivojlanishiga ijobiy ta’siri
bir nechta yo‘nalishlarda aniglangan:

* jismoniy rivojlanish, ya’ni jismoniy faoliyatga asoslangan o'yinlar bolalarning motorikasi va tanaviy rivojla-
nishiga ijobiy ta’sir ko‘rsatadi;

* emotsional va psixologik rivojlanish, bunda emotsional o‘yinlar bolalarning hissiyotlarini boshqarish va
atrof-muhitga moslashish ko‘nikmalarini rivojlantiradi??2;

* ijtimoiy rivojlanish, ya’ni rolli va guruhli o'yinlar bolalarning mulogot gilish hamda jamoaviy faoliyat yuritish
ko‘nikmalarini shakllantiradi.

N. Qosimovaning fikricha, o‘yin bolaning hayotga bo‘lgan munosabatini, o‘zini anglash jarayonini va boshga
bolalar bilan mulogotini shakllantiruvchi muhim omil hisoblanadi. U o‘yinlarning maktabgacha ta’limdagi o‘rnini
aniq belgilab, ularni pedagogik magsadlarga mos ravishda turlarga ajratish zarurligini ta’kidlaydi. N. Qosi-
movaning ishlanmalarida har bir o‘yin turi muayyan pedagogik magsadga xizmat qilishi va ularni tanlashda
bolalarning yoshi hamda individual xususiyatlarini hisobga olish zarurligi alohida ko‘rsatib o'tiladi.

N. Qosimovaning tadgigotlarida o‘yinlarning bolaning rivojlanishidagi o'rni alohida e’tirof etiladi. U o‘yinlarni
bolaning intellektual, emotsional va ijtimoiy rivojlanishini ta’minlovchi muhim pedagogik vosita sifatida bahol-
aydi. Xususan, o‘yinlar kognitiv rivojlanishni ta’minlab, bolalarda tafakkur va mantiqgiy fikrlashni rivojlantiradi
hamda yangi bilimlarni o‘zlashtirishga yordam beradi; emotsional rivojlanishda bolalarda hissiyotlarni boshga-
rish, o'z his-tuyg‘ularini anglash va boshqalarga hamdardlik bildirish ko‘nikmalarini shakllantiradi; ijtimoiy rivojla-

nishda esa rolli va guruhli o‘yinlar orgali bolalarda muloqot qilish, jamoada ishlash va o‘zaro yordam ko‘rsatish
ko‘nikmalarini rivojlantiradi. N. Qosimova o'yin texnologiyalarining maktabgacha ta’lim jarayoniga samarali
joriy etilishi masalasiga alohida e’tibor qaratadi. U o‘yin texnologiyalarini didaktik usul sifatida qo‘llashda peda-
gog-tarbiyachilarning metodik va kreativ yondashuvlari muhim ahamiyatga ega ekanligini ta’kidlaydi

Olimaning fikricha, har bir o‘yin turini to‘g’ri tanlash va uning magsadga muvofigligini ta’minlash pedagog-
tarbiyachilardan ijodiy yondashuvni talab giladi. U o‘yinlarning ta’lim jarayonida va bolalar rivojlanishidagi o‘rnini
yagona tizim sifatida ko‘rsatib, o‘yin texnologiyalarining nafaqgat individual, balki guruhli faoliyat shaklida ham
yuqgori samaradorlikka ega ekanligini asoslaydi. O'yinlar bolalarda o‘z-o0‘zini anglash va ijtimoiy qobiliyatlarni
rivojlantirishga yordam beradi hamda ta’limning har bir bosqichida bolalarning individual xususiyatlarini hisobga
olgan holda moslashtirilishi zarurligini ta’kidlaydi B-.

Maktabgacha yosh davrida bolalar jismoniy, aqgliy, ijtimoiy va emotsional jihatdan tez rivojlanadi, o‘yin,
o'qitish va turli faoliyatlar jarayonida o‘z dunyoqarashini shakllantiradi, nutq, motorika va ijtimoiy ko‘nikmalarini
oshiradi. Bu davr bolalar uchun ta’lim, o‘rganish va o‘zini anglashning muhim bosgichidir. Maktabgacha ta’lim
va tarbiya bolalarga ta’lim va tarbiya berishga, ularni intellektual, ma’naviy-axloqgiy, yetuk, estetik va jismoniy
jihatdan rivojlantirishga, shuningdek bolalarni umumiy orta ta’limga tayyorlashga qaratilgan uzluksiz ta’lim
turidir. 2015-yilda Birlashgan Millatlar Tashkiloti 2030-yilgacha bo‘lgan davr uchun Barqaror rivojlanish magsad-
larini (BRM) belgiladi. BRMning 4.2-bandiga muvofiq, barcha qiz va o‘g'il bolalarning erta bolalikda sifatli rivoj-
lanishi, parvarish va maktabgacha ta’'limga ega bo‘lishi hamda boshlang‘ich maktabga tayyorlanishi magsadi
go'yildi. Bu bolalarni erta rivojlantirish bo‘yicha ilk global magsadlardan biri bo‘ldi. Ammo maktabgacha ta’lim
tashkilotlarida erta rivojlantirish dasturlari bilan pedagoglar qay darajada tanish, ta’lim-tarbiya jarayonining
samarali bo‘lishida pedagoglar zamonaviy texnologiyalar, metod va usullar bilan nechog'lik tanish? R. Kempl:
“Bolani ko‘zguga o‘xshatish mumkin. U muhabbatni tarqatmaydi, balki uni aks ettiradi. Agar bolaga muhabbat
bersangiz, u uni gaytaradi. Agar hech narsa bermasangiz, hech narsa gaytarib olmaymiz”, degan edi. Biz hozir
bolaning ruhiga nimalarni singdirsak, bu keyinchalik uning va bizning hayotimizda namoyon bo‘ladi.

Bugungi kunda biz bolaga nimalar beryapmiz-u, nimalarni berilishi kerak bo‘lganida vaqgtida bermayapmiz?
V. A. Suxomlinskiy: “Bolalik yillari — bu, avvalo, yurakni tarbiyalashdir’, degan edi. Maktabgacha yosh bolalar
uchun bu bilim olish, muloqot qilish, o'zini ko‘rsatish uchun bir nechta gizigarli faoliyat bo‘lsa, kattalar uchun
esa bola shaxsini o‘rganish, o‘zini va 0z mahoratini sinash, mas’uliyat va jajji bolalarga bo‘lgan muhabbatni
his gilish uchun butun bir hayotdir. Aslida, amalda bola galbiga qulog solyapmizmi, kattalarning ular bilan jonli
mulogoti ganday? Bu mas’uliyatli vazifani jonsiz telefonu gadjetlarga berib qo‘'ymayapmizmi?

Demak, tahlillar shuni ko‘rsatadiki, maktabgacha yoshdagi bolalarning eng asosiy faoliyati o‘yindir. Asosiy
faoliyat deb bolaning ayni shu yoshida tez-tez ko‘zga tashlanib turadigan xatti-harakatlariga aytiladi. Asosiy
faoliyat shunday faoliyatki, bu faoliyat tufayli bolaning psixik jihatdan o'sishida jiddiy o‘zgarishlar yuz beradi.
O'yin shu gadar universal, ko‘p girrali va qudratli faoliyatdirki, maktabgacha yoshdagi bolalarni o‘yindan boshqga
kamolotga yetkazuvchi biror boshga faoliyat turini tasavvur etish giyin. O‘yin bolalar uchun organizmning tabiiy
ehtiyoji hisoblanadi. Bolalarning o'yinlari asosan kattalarning ish-harakatlariga, hayotiy urf-odatlariga maxsus
ravishda taqlid gilishdan iborat bo‘ladi. Bolalarning o'yin faoliyati ularning jismoniy va psixik jihatdan garmonik
ravishda o‘sishlari uchun muhim vositadir. Bola o'yinda ganday bo'lsa, katta bo‘lganida ishda ham kop jihatdan
shunday bo'‘ladi. Bu borada K. D. Ushinskiy “O‘yinda buyruq bilan bajarishga yoki bo'ysunib o‘rganib qolgan
bola hagigiy hayotda bu yo‘nalishdan chiqib ketishi anchayin qiyin bo‘ladi”, deya gayg‘urgan va bolalar o‘yini-
dagi mustagqillikka o‘ziga xos xususiyat sifatida qarab: “O‘yin shuning uchun ham o'yinki, u bola uchun mustaqil
mashg‘ulotdir. Haqiqgiy hayotda bola bolaligicha qoladi, u hech ganday mustaqillikka ega bo‘lImagan norasida,
hayot ogimida ko‘r-ko‘rona va betashvish suzayotgan go‘dak; o'yinda esa bola boshqacha odam, u endi kamol
topayotgan, o‘z kuchini sinab ko‘ra oladigan va o‘zi yaratgan narsasini mustaqil idora eta oladigan insondir”,
deya ta’kidlagan. Kelajak 3-Renesans yoshlar qo'lida ekan, bugun bolalar o‘yinidagi munosib sheriklik, aqlli
qo’l — aqglli miya tamoyilini unutmasligimiz shart.

Haqiqgiy o‘yin doimo tashabbus, topqirlik va zukkolik bilan bog'‘liqdir. Lekin o'yin ham kerakli vaqtda, kerakli
joyda va kerakli dozada bo‘lsagina emotsional ta’siri kuchli bo‘ladi “!. O‘yinning kelib chigishi haqida birinchi
bor G. V. Plexanov “Adressiz xatlar’ asarida: “O‘yin mehnatning farzandi, u mehnatdan oldin paydo bo‘lgan
hodisadir’, deb yozgan. O'yinda kattalar faoliyatiga taqlid, ya’ni o‘g‘il otaga, qiz onaga taglidan harakat giladi.
U o'yinni turli avlodlarni bog‘laydigan va madaniy qadriyatlarni avioddan avlodga uzatuvchi zanjir bo‘lib xizmat

giladigan “aloga vositasi” deb hisoblagan. Darhagiqat, bolalar o‘yinida oila muhiti, yaginlarining o‘zaro muno-
sabati va turmush tarzi aks etadi, taqlid gilinadi hamda gavdalantiriladi.

Maktabgacha ta’lim tashkilotlarida rivojlantiruvchi o‘yin muhiti tarkibini quyidagilar tashkil etadi:

1) o'yin joyi (zonasi) — loyiha asosida tashkil etilgan rivojlanish markazlarining har biri uchun alohida joy
ajratilgan bo'lib, bunday chegaralanish har bir markazning chegaralarini aniq belgilaydi, bir vagtning o‘zida
markazdan foydalanadigan bolalar sonini cheklaydi va xona bo‘ylab harakatlanishning xavfsiz yo‘llarini
ko‘rsatadi;

2) o'yin anjomlari — bolalar foydalanishi uchun har bir rivojlanish markazi uchun alohida o‘yin anjomlari tanlab
olinadi, bunda bolalarning yoshi hamda psixologik va fiziologik xususiyatlari inobatga olinadi;

3) o'yinchoglar — bola hayotining dastlabki davrlaridan boshlab uning yo‘ldoshi va quvonch manbai bo'lib,
o'yinchoq bolaning o‘ynashi uchun mo'ljallangan va boshga magsadlarda foydalaniimaydigan buyum
hisoblanadi, unda buyumlarning tipik xususiyatlari umumiy tarzda aks etadi.

Rivojlantiruvchi o‘yin muhiti maktabgacha yoshdagi bolalarning erta rivojlanishida beqiyos ahamiyatga ega
bo'lib, quyidagi natijalarni namoyon etadi:

1. Kognitiv. Bu bolaning atrofdagi dunyoni o‘zlashtirishga bo‘lgan ehtiyojini gondiradi hamda kognitiv faoli-
yatni rag‘batlantiradi.

2. Kommunikativ. Bu nutq rivojlanishini jadallashtiradi, bolaga muloqot va o‘zaro ta’sir asoslarini o‘rganish
imkonini beradi.

3. Sog‘lomlashtirish. Bu harakat faoliyatini rag‘batlantiradi, harakat tajribasini boyitadi va jismoniy rivojla-
nish hamda sog‘lom turmush madaniyati bilan tanishtiradi .

4. ljodiy. U bolalarni ijodiy faoliyat bilan tanishtiradi, o‘z-o‘zini rivojlantirishga va o‘zini anglashga ko‘makla-
shadi, muammolarni hal qilish, yangi g‘oyalar va yechimlar topish malakasini mustahkamlaydi.

To'g’ri tashkil etilgan rivojlantiruvchi o‘yin mubhiti kattalar uchun bolaning uyg‘un rivojlanishini ta’minlashga,
guruhda hissiy jihatdan ijobiy muhit yaratishga, o'yin-tadbirlarni samarali uyushtirish va o‘tkazishga xizmat qiladi
hamda bolalarni mustaqil bo‘lishga o‘rgatadi. Rivojlantiruvchi o'yin muhitining puxta tashkil etilishi bolalarning
o‘rganish jarayonida faol ishtirok etishini ta’minlab, ularning maktabga tayyorlanishi va shaxsiy rivojlanishi
uchun zarur sharoitlarni yaratadi. Shu bois, ta’lim tashkilotlarida o‘yin muhitini shakllantirish bolalarning erta
rivojlanishini ta’minlashdagi eng muhim omillardan biri bo‘lib goladi.

13.00.00 Pedagogika fanlari

13.00.01 Pedagogika nazariyasi. Pedagogik ta’limotlar tarixi

13.00.02 Ta’lim va tarbiya nazariyasi va metodikasi (sohalar bo‘yicha)
13.00.03 Maxsus pedagogika

13.00.04  Jismoniy tarbiya va sport mashg‘ulotlari nazariyasi va metodikasi
13.00.05 Kasb-hunar ta’limi nazariyasi va metodikasi

13.00.06 Elektron ta’lim nazariyasi va metodikasi (ta’lim sohalari va bosgichlari bo‘yicha)
13.00.07 Ta’limda menejment

13.00.08 Maktabgacha ta’lim va tarbiya nazariyasi va metodikasi
13.00.09 ljtimoiy pedagogika

07.00.00 Tarix fanlari

19.00.00 Psixologiya fanlari

01.00.00 Fizika-matematika fanlari

02.00.00 Kimyo fanlari

03.00.00 Biologiya fanlari

09.00.00 Falsafa fanlari

10.00.00 Filologiya fanlari

11.00.00 Geografiya fanlari

